
Rezime/Abstract

Magistarski rad pod naslovom « Uticaj transfernih cijena na rezultat poslovanja preduzeća » urađen je na 147 stranica A4
formata, od čega se 137 stranica odnosi na osnovni tekst, 8 na popis literature, 2 na popis slika i tabela. U toku istraživanja
korišteno je 118 bibliografskih jedinica. Rad je, uz uvodna i zaključna razmatranja podijeljen na četiri dijela. U prvom dijelu
rada govori se o značaju i specifičnostima transfernih cijena, faktorima o kojima se mora voditi računa pri njihovom
formiranju i ciljevima koji se nastoje postići transfernim cijenama. Zatim su obrađene računovodstvene metode za
određivanje transfernih cijena i dati njihovi prednosti i nedostaci. Na kraju je izvršeno poređenje metoda sa kriterijima koji
služe za njihovo ocjenjivanje. U drugom dijelu rada govori se značaju oblika organizacije subjekata na donošenje odluka o
transfernim cijenama i uticaju efikasnosti internih transakcija na rezultat poslovanja i motivisanost menadžmenta u
odlučivanju. Analiziran je uticaj troškova decentraliziranih jedinica na transferne cijene i mogućnosti za određivanje
optimalne transferne cijene uz postojanje i nepostojanje eksternog tržišta. Dalje se govori o uticaju transfernih cijena na
računovodstveno obuhvatanje i izvještavanje, kao i računovodstvenim instrumentima koji služe za ocjenu rada
menadžmenta decentralizovanih jedinica. U trećem dijelu govori se o poreznom aspektu transfernih cijena. Govori se o
razlozima poreznog tretmana transfenrih cijena i zainteresovanosti države za ovo pitanje. Objašnjeno je načelo neovisnosti
kao osnovno načelo za primjenu transfernih cijena. Takođe su objašnjeni faktori upredivosti transakcija između povezanih i
nepovezanih lica i značaj ovih analiza. Dalje je objašnjena OECD-ova metodologija transfernih cijena i pokazana praksa oko
transfernih cijena u zemljama EU. U posljednjem dijelu izvršeno je istraživanje prakse bosanskohercegovačkih preduzeća
po pitanju transfernih cijena i prezentirani su rezultati. Osim toga dat je osvrt na zakonske regulative koje regulišu ovu
oblast u Federaciji BiH i Republici Srpskoj i mogućnosti za dalje unapređenje.

